
Enplegu tasa %71,6 izan zen hirugarren hiruhilekoan 

LAN MERKATUA

Eustaten datuen arabera, 16tik 64 urtera bitarteko
biztanleen enplegu tasa %71,6 izan zen 2026ko
hirugarren hiruhilekoan, urtebete lehenago baino
hamarren bat gehiago. Hobekuntza hori gizonen
enplegu tasaren bilakaeran oinarritu zen, aurreko
urtearekiko hiru hamarren igo baitzen %74,6ra arte,
eta emakumeena hamarren bat jaitsi zen %68,7ra
arte. Ondorioz, gizonen eta emakumeen arteko
aldea 5,9 punturaino handitu zen.

Hala ere, bilakaera hori ez dator bat termino
absolutuetan pertsona enplegatuekin. Euskadin, 16
urte eta gehiagoko biztanleen artean, 2026ko

hirugarren hiruhilekoan urtebete lehenago baino
2.100 pertsona gehiago zeuden lanean, eta
horietatik 2.000 emakumeak ziren. Gainera,
emakumeen jarduera tasa %74,3an mantendu zen;
gizonena, berriz, bi hamarren jaitsi zen, eta
jarduera arrakala 4,9 puntura jaitsi zen. Datu horiek
iradokitzen dute enplegu arrakalaren hazkundea
emakumeen lan-merkaturatze gero eta
handiagoaren ondorio dela batez ere, eta ez
hainbeste emakumeen artean enplegu sorrera
motelagoa izan delako.

Okupazioaren hobekuntzak langabezian izan
zuen isla. Langabezia tasa %6,6 izan zen 2026ko
hirugarren hiruhilekoan, aurreko urtean baino bi
hamarren gutxiago, hau da, 3.100 langabe
gutxiago. Sexuaren arabera, gizonen langabezia
tasa bost hamarren jaitsi zen %5,8ra arte, eta
emakumeena hamarren bi igo zen %7,4ra arte,
genero arrakala 0,9tik 1,9 puntura handituz.
Nazionalitatearen arabera, tasa %5,4ra jaitsi zen
Espainiako biztanleen artean, eta %15,3ra
atzerritarren artean, 9,9 puntuko aldea
mantenduz. Arrakala horiek mantentzea, neurri
batean behintzat, emakume eta atzerritarren
lan-merkaturatze handiagoarekin lotuta egon
liteke.

